
КОММУНИКАТИВ МАДАНИЯТ ПЕДАГОГ-ПРОФЕССИОНАЛНИНГ ШАКЛЛАНИШИ ШАРТИ СИФАТИ

Мулоқот маданиятнинг шаклланиш жараёни педагоик жараён доирасида мавжуд бўлиб, у «тарбиячи ва тарбияланувчи, тарбиянинг субъекти ва объекти орасидаги ўзаро хатти-ҳаракатлари орқали ташкил этилган тизим шароитдларида таълим ва тарбия мақсадларини амалга ошириш» сифатида талқин қилинади. Педагогик жараён элементлари орасида қуйидагилар ажратиб кўрсатилади: униг мақсади, мазмуни, тайёрлов шакли ва методлари, шунингдек, унинг натижалари. Бу бизга уни ташкил этган элементларни тавсифлаш орқали коммуникатив маданиятнинг шаклланиш жараёнини кўриб чиқишга имкон беради. Бироқ бу муаммо бўйича ўтказилган сўнгги вақтлардаги тадқиқотлар шуни кўрсатадики, бу жараённи тавсифлашда ягона ёндашув йўқ.

Масалан, Г.И.Аксенова, профессионал тайёрловни жараён сифатида тавсифлаб, унинг қуйидаги белгиларига ишора қилади: бир бутунлик, дифференциаллик, бошқичли ташкил этиш. Тайёрлов, ҳар қандай фаолият каби, белгиланган дастурий мақсадларга эга. Тайёрлов мақсадлари орасида, турли даражаларда очиладиган фаолият сифатида, қуйидагилар ажратилади: мотивацион тайёргаликнинг ривожланиши; тайёргарликни мазмунан тўлдириш (унинг предмети бўйича аниқланади); қобилиятларнинг ривожланиши. Муаллифнинг хулосаси шуки, «ҳар қандай фаолиятга тайёргарлик ишонч, қарашлар, муносабатлар, мотивлар, ҳис-туйғу, иродали ва интеллектуал сифатлар, билим, қобилият, кўникма, кабиларни ўзига бирлаштиради.

Шундай қилиб, тайёрловнинг натижаси сифатида унинг структарисини ифодаловчи тайёргарликда, мотивацион (ишонч, қарашлар, муносабатлар, мотивлар, шахснинг маълум ахлоқий механизми,); шахсий (ҳис-туйғу, иродали ва интеллектуал сифатлар); мазмунли (билим) процессуал (қобилият ва кўникмалар) компонентларга урғу берилади. Л.Ф.Жеребятьева, В.С.Ильин ва Г.С.Садчиковаларнинг назариётига таянган ҳолда, ўқитувчининг перофессионал фаолиятга тайёрлгарлигини, туртки берувчи (мотивацион) ва бажарувчи (процессуал) компонентларнинг боғланиши сифатида, аниқлайди. Бундан келиб чиқиб, муаллиф ўқитувчиларни тайёрлаш ишларини фаннинг ижтимоий аҳамиятини кўзловчи мотивацион-қимматли, унинг ўзи чуқур билимга эгалик дея талқин қилган, мазмунли, операцион (фаолият технологиял;арига эгалик), шахсий (илмий мулоҳаза) каби йўналишларда олиб боришни таклиф этади.

Л.В.Нечаева ўз ишида, профессионал-мутахассисларни тайёрлашдаги муаммоларга тўхталиб, бу жараёнга, «шахснинг профессионал-педагогик йўналиши, унинг назарий қуролланганлиги, шунингдек, ҳамкорликдаги фаолият учун зарур бўлган муҳим профессионал қобилиятларни ўз ичига олувчи интеграл ўзгарувчан тизим» сифатида қараш керак деб ҳисоблайди.

Шундай қилиб, тайёрлов жараёнининг моҳияти шахснинг ҳолати сифатида талқин этилади, унинг структурасида йўналиш, назария билимлар ва муҳим профессионал қобилиятлар ажратиб кўрсатилади. Муаллиф тажриба ишининг мантиғига нимаики тегишли бўлса, бу профессионалнинг шахсий ҳолатини шакллантирувчи воситалар бўлади. Бу ерда тайёрловнинг уч босқичи кўрсатилади:

1 босқич фанлараро алоқаларни маъруза шаклида ўрнатишни долзарблаштиришни ўз ичига олади;

2 босқич – қобилиятларни тренинг шаклида шуғуллантириш;

3 бошқич – кўникмаларни педагогик амалиёт шаклида мустаҳкамлаш, талабаларни профессионал мулоқот муҳитига олиб кириш.

Бошқа бир илмий ишда эса тайёрлов жараёни тизим тушунчаси орқали аниқланади. У тайёрлов тизимини яратувчи мазмун, шакл ва методнинг ягоналиги билан характерланади. Бу тизимни функциялаштириш нуқтаи назаридан, «аниқловчи омил, педагогик фаолият, шахсий сифатлар, билимлар, педагогик қобилиятлар мотивларининг ўзаро боғлиқлиги ҳисобланади». Бунда, тайёрловни ташкил этиш, шартлари нуқтаи назаридан, тўрт бошқичга ажралади:

· а) тайёргарликка мотивлар, шахсий сифатлар, қобилиятларни шакллантириш орқали эришиш;

· б) ҳар хил тайёрлов турларининг (психологик ва педагогик) ўзаро алоқаси;

· в) профессионал ўз-ўзини тарбиялаш;

· педагогик қобилиятлар тизимини босқичма-босқич шакллантириш.

Тайёрлов тизимининг структураси мотивацион-шахсий (мотивлар ва шахсий сифатлар), мазмун (билимлар) ва фаолият (қобилият) компонентларига эга. Кузатилишича, бутун системани функциялаштириш ундаги барча компонетлари орасидаги узвий алоқани таъминлайди. Е.В.Горячкина, педагогик мулоқот қобилиятини унинг ташкил этилиш нуқтаи назаридан шаклланишига йўналтирилган, бир-бирини тўлдирувчи методлар ва усуллар (семинар-практикумлар, консультациялар, педагогик ўйинлар, педагогик вазиятларнинг таҳлили, профессионал-педагогик мулоқот тренинглари) тизимини ўзида мужассам этган жараённи ўрганади.

Фаолият ёндашувининг ўзанида Л.В.Макарская тайёрловни «онгда мустаҳкамланган педагогик фаолият мотивлашиши ва назарий билимлар, амалий қобилиятлар ва шахсий сифатларни тутишнинг шаклланишидан иборат бўлган бутун бир жараён» сифатида кўриб чиқади. «Тайёрлов, структуравий ва мазмунли доирада, талаба шахсиятига, ундаги структура ҳосил қиладиган компонентлар ва уларга хос белгиларни шакллантириш мақсадидаги педагогик хатти-ҳаракатлар мажмуи сифатида тасаввур этилади». Бунга мувофиқ, муаллиф томонидан асосий тайёрлов йўналишлари кўрсатилади: профессионал онг ва ўз-ўзини англашни ривожлантириш (яъни ижобий мотивацияни ривожлантириш, билимларни кенгайтириш); педагогик қобилиятларни шакллантириш; мос баҳога ва ўзининг қиёфасини ва хулқини баҳолашга жалб этмоқ.

Юқоридагиларни умумлаштирган ҳолда шуни айтиш мумкинки, кўплаб тадқиқотларда мутахассисни тайёрлаш, уни профессионал тарзда тайёрлашга тўла мақсадли йўналтирилган жараён сифатида ўрганилади. Мақсаддан ташқари, тайёрлов жараёнида қуйидагилар таҳлил этилади: структура, уни вужудга келтирувчи фаолият, ташкил этишнинг босқичлари ва шакллари, таёрлов принциплари ва методлари. Бу жараёга доир айрим тадқиқотларда профессионал-педагогик тайёргарликнинг ташкил этилиши хусусида тўхталиб ўтилади, бунда «тайёрлов жараёни» тушунчасини «педагогик жараёнга тайёргарлик» тушунчаси билан алмаштиришга уриниш кузатилади. Бизнинг назаримизда, бундай ёндашувлар, қачонки гап фақатгина тайёрлов структураси ҳақида кетганда, ўзини оқлаши мумкин, зеро, педагогик касбга таййргарлик тайёрлов жараёнининг барча компонентларини акс эттиради. Умуман, педагогик жараёнга тайёргарликни икки томондан ковриб чиқиш мумкин:

· бир томондан, шахснинг барқарорлик тавсифи сифатида;

· бошқа томондан – ҳолат сифатида.

Шундай қилиб, тайёрлов жараёнининг натижаси деб, шахснинг барқарорлик тавсифи сифатида, тайёргарликни ҳисоблаш мумкин.

Тайёргарликнинг ўзига хослиги шундаки, у фаолият жараёнида пайдо бўлади ва шаклланади ҳамда фаолиятнинг таркибий қисмига киради. Шунинг учун тайёрловни жараён ва тайёргарлик сифатида, унинг натижаси ва структуравий компоненти сифатида, айнан бир хил деб қараш, бизнинг назаримизда, унчалик тўғри эмас. Ўқитувчини фаолиятга тайёрлаш соҳасидаги психологик-педагогик тадқиқотларнинг замонавий йўналиши қонуниятларга мўлжалланган, фаолиятнинг бу қонуниятлар билан эришилган муваффақияти, шу фаолиятни вужудга келтирувчи, шахснинг психологик структураси ва айнан фаолиятнинг психологик структуралари мослигини тақозо этади. Бу қонуният шундан далолат берадики, профессионал тайёрлов бўлажак мутахассиснинг фаолият структурасини акс эттирувчи шахс моделига мўлжалланган бўлиши керак, тайёрлов жараёнининг ўзи эса келгуси профессионал фаолиятнинг ўзига хос хусусиятини акс эттириши лозим.

Бошқалари каби коммуникатив фаолият ҳам шахсий ёндашув призмасида бу фаолиятни вужудга келтиришга имкон берувчи субъектнинг мотивацион қобиғида, коммуникатив фаолият мазмунида ва қобилиятларда акс этади. Тайёрлов нафақат ўқитувчи ва ўқувчининг фаолиятини, балки субъектнинг мустақил фаолиятини, мустақил ўқишини, субъектнинг таҳлил йўли билан тажриба ўзлаштиришини, фаолият соҳасини тушуниб етиш ва қайта ташкил этишни ҳам ўз ичига олади. Шундай қилиб, тайёрловнинг ҳар бир босқичида фаоллаштирилиши зарур бўлган фаолиятнинг устун кўринишлари мавжуд.

Тайёрлов жараёнининг мотивацион жиҳати мақсадли йўналтирилган таълим натижасида шаклланади, бунда фаолиятнинг муваффақияти кўп томондан шахснинг ҳолати, унинг мотивлари ва айнан субъуектнинг хоҳишидан келиб чиқади. Таркибий жиҳат таълим натижасида шаклланади ва ўзида билимлар тизимини ўзлаштириш ва тарқатиш бўйича фаолиятни ифода этади. Амалий жиҳат эса, ўув жарёнида худди шу субъектнинг индивидуал ижодий фаолиятида вужудга келади.

Бунда субъектнинг мустақил ижодий фаолияти шаклланган мотивлар, зарурий билимлар тизими, амалий қобилиятлар мавжудлиги асосигақурилади ва бу фаолиятнинг коммуникатив фаолиятдаги ўз ижодини юзага чиқариш аосида бўлишини тақозо этади.

Тайёрлов (бизнинг тадқиқот контекстида) педагог-профессионалнинг коммуникатив маданиятга эришишига йўналтирилган, унинг структурасида биз мотивацион қадр-қимматли, таркибий, ва амалий компонентларни ажратамиз.

Бизнинг назаримизда, тайёрловнинг мақсадига қуйидаги вазифаларни бажариш орқали эришиш мумкин:

· биринчи – умумий олганда, мулоқотга ва қисман, унинг структуравий шаклларига мотивацион-қадрий муносабатни шакллантириш;

· иккинчи – мулоқот ҳақида умумий ва унинг маданий шакллари ҳақида қисман билимлар тизимини шакллантириш;

· учинчи – коммуникатив қобилият ва кўникмаларни ривожлантириш.

Бу вазифаларни, биз шахснинг барча қобиғига (мотивацион, интеллектуал, ахлоқий) мақсадли йўналтирилган таъсир ўтказсакгина, шу ҳолатдагина адо этиш мумкин.

Шундай қилиб, биз педагогик ОТМлари талабаларини тайёрлов жараёнини коммуникатив мулоқотни шакллантириш жараёни сифатида ўрганамиз, бу жараённинг натижаси бўлажак ўқитувчиларнинг коммуникатив маданиятини ошириш ҳисобланади. Коммуникатив маданият педагог-профессионалнинг шаклланиш шарти ҳисобланади. Талабаларнинг коммуникатив маданиятини шакллантириш жараёни педагогик жараёнга хос бўлган қатор белгиларга эга. Улар орасидан қуйидагиларни ажратамиз:

· дифференциаллик;

· мақсадга мувофиқлик;

· босқичма-босқич ташкил этиш ва кетма-кетлик.

Талабаларнинг коммуникатив маданиятини шакллантириш тарбия жараёнининг асосий шартларидан бири сифатида намоён бўлади. Коммуникатив маданият коммуникатив фаолиятнинг сифатини тавсифлашини инобатга олиб, биз асосий эътиборни мутахассиснинг педагогик шаклланиши тизимидаги шу жараёнга қаратамиз. Профессионал фаолиятга тайёрлов коммуникатив маданият таркибий қисмларининг турли нуқтаи назарларда (мотивацион қадр-қимматли, таркибий, ва амалий) шаклланишини тақозо этади.

Адабиётлар :

Ўқитувчи шахсининг тарбиячи сифатида ўқувчилар билан ўзаро муносабат даражалари. Псих. фанл. номз. ...диссертацияси.-

Т.: 2001-184 б.Маънавият юлдузлари. / Тўпловчи ва масъул мухаррир М. Хайруллаев/-Т.: 2001.-408 б
